
 Хириял диналъул вацал ва яцал. РакI-ракIалъ 
баркула нужеда тIаде щвараб гьижрияб ЦIияб, 
1441 - абилеб, сон! 

Аллагьас нилъер араб соналъ ккаралщинал му-
нагьал чураги ва цIияб сон баракатаб, сахлъи бугеб, 
талихIаб, хIарамалдаса рикIкIалъараб, гIибадаталда 
даимлъараб, Аллагьасда ракI хурхараблъун гьабеги. 
Аллагьас нилъее тавпикъ кьеги битIараб нух кквезе.

«Гумбет район» муниципалияб районалъул 
бетIер ХIажимурад МухIамадов

Баракатаблъун батаги 
ЦIияб, 1441 - абилеб, сон

Районалъул лъайкьеялъул ки-
налго хIалтIухъабазда, цIалдохъа-
базда, умумузда, тIолалго район-
цоязда ракI-ракIалъ баркула тIаде 
щвараб цIияб 2019-2020 цIалул сон.

Учитель – киназго гьеб цIар 
рехсола чIухIадго ва къадруялда. 
МугIалимасул махщел – гьеб ккола 
бищунго хIажатаблъун ва къима-
таблъун. Щайгурелул, гьес лъимал 
куцала рижараб ракьалде, гIагараб 
ВатIаналде рокьи бугеллъун, батIи-
батIиял бутIабазда лъикIал махщали-
лаллъун рахъине, улкаялъе пайдаял 
гIуцIарухъабилъун рукIине.

ЦIияб цIалул сон нужер щивасе 
букIаги лъикIал ишаздалъун, цIия-
цIиял гьунараздалъун ва лъайкье-
ялъул рахъалъ рохалил харбаздалъун 
гьарзаяб ва бечедаб. 

Гьарула нужее щулияб сахлъи, 
халатаб гIумру, рекъел ва талихI, 
цIалулъги захIматалъулаб хIара-
катчилъиялъулъги бергьенлъаби ва 
церетIеял.

«Гумбет район» муниципалияб 
районалъул бетIер 

ХIажимурад МухIамадов

 Баркула Лъаялъул къо

ХIурматиял районалъул 
ветеринарияб управлениялъ-
ул хIалтIухъаби! РакI-ракIалъ 
баркула нужеда – нужер 
махщалилаб байрам – вете-

ринарияв хIалтIухъанасул 
къо! Районалъул экономи-
каялъул аслияб бутIалъун 
кколеб росдал магIишат 
цебетIезабиялъулъ, гIи-боцIи, 

гьездаса рахъулел продуктаби 
гIезариялъулъ, гьезул каче-
ство борхизабиялъулъ нужер 
кIудияб хIаракатчилъи буго.

Гьарула нужее, хала-

таб гIумру, сахлъи, икъбал, 
хIалтIулъ чIахIиял бергьен-
лъаби!

Ветеринарияв хIалтIухъанасул къо

«Гумбет район» муниципалияб районалъул бетIер ХIажимурад МухIамадов

МугIалимзабазул авгус-
талъулаб данделъи тIобитIана 
27 августалда Бакълъулазул 
районалъул лъайкьеялъул 
отделалъул данделъабазул 
залалда. Гьелда гIахьаллъи 
гьабуна школазул дирек-
торзабаз, мугIалимаз, яс-
ли-ахазул нухмалъулез, 
тарбиячагIаз, росабазул бега-

вулзабаз, школазда цересел 
лъайкьеялъул учреждениязул 
хIалтIухъабаз, учреждения-
зул, гIуцIабазул нухмалъулез, 
районалъул имамас. Гьединго 
данделъиялда гIахьаллъана 
«Гумбет район» муниципа-
лияб районалъул нухмалъу-
лев ХIажимурад МухIамадов, 
районалъул бетIерасул заме-

ститель МухIамад Хъараги-
шиев ва цогидалги.

ЦIияб цIалул сон мугIалим-
забазда баркун кIалъана «Гум-
бет район» муниципалияб рай-
оналъул бетIер ХIажимурад 
МухIамадов. 

«Ассаламу гIалайкум, хIур-
матиял мугIалимзаби! Райо-
налъул нухмалъулезул, дирго 

рахъалдасан ракI-ракIалъ бар-
кула нужеда Бакълъулазул рай-
оналъул мугIалимзабазул ав-
густалъулаб данделъи ва тIаде 
щолеб бугеб Лъаязул къо.

Районалъул администраци-
ялъ кIудияб кIвар кьолеб буго 
лъайкьей цебетIезабиялде. 
Хирияб Къуръаналда буго 
«Икъраъ» абураб аят, гьелъ-
ул магIна ккола «ЦIале!» абу-
раб. Нилъ исламалъ ахIулел 
руго Китаялде щвезегIан унги 
лъай босеян. Лъайкьеялъул 
киналго учреждениязда цебе 
масъала лъун буго хIасилал 
лъикIлъизаризе, лъайкьеялъ-
ул даража борхизабизе, респу-
бликаялъул ва улкаялъул кон-
курсазда бергьенлъаби росизе, 
бакълъулаз киса-кибего жалго 
мустахIикъаб хIалалъ рихьиза-
руледухъ хIалтIи гIуцIизе.

Лъайкьеялъул система бу-
кIине кколеб даражаялде бахи-
набиялъе, районалъул нухмалъ-
улез бажарараб щинаб гьабулеб 
буго. Ниж жигаралда цадахъ 
рекъон хIалтIулел руго респу-
бликаялъул гьеб бутIаялъул 
ведомствабигун, гIахьаллъулел 
руго лъайкьей цебетIезабиялде 
ралагьарал федералиял ва ре-
спубликаялъулал программа-
базда.

(Ахир - 2 - аб. гьумералда)

гIелМу  - хазИНа

МугIалимзабазул августалъулаб данделъи

День памяти 
известного религиозного 
деятеля,  досточтимого 
шейха Саида Афанди из 

Чиркея

Школаз цIунула росаби
«150 школа»

 проекталда - ункъо 
мактаб

ЦIияб Аргъваниве - 
кIиго мугIалим

Хъачагъал рачахъарал-
даса 20 сон тIубаялде 
мелъелдерица турнир 

тIобитIана

колоНка главНого редактора

Магомед Патахов – поэт 
редкого дарования, глубокий 
мыслитель, опытный редак-
тор, вдумчивый публицист, 
человек из народа.

Аварский язык в произведе-
ниях Магомеда Патахова пере-
ливается всеми цветами раду-
ги, и пишет он всем сердцем, 
всеми фибрами души. «Эхо», 
«Росинки», «Сабр», «Когда 
нет слов, капает слеза», «Эхо 
мудрости» и другие книги и 
произведения поэта нашли жи-
вой отклик у читателей, стали 
весомым вкладом в националь-
ную литературу Дагестана.

Стихотворения, поэмы, 
размышления, статьи и другие 
произведения Патахова я читал 
с детства. С ранних лет жил 
национальной литературой, 
не пропускал номера художе-
ственных журналов, газет. В 
18 лет, приехав в Махачкалу, 
посчастливилось познакомить-
ся с самим мастером слова. Мы 

с Магомедом подружились и 
честно несем это литератур-
ное братство по жизни. Маго-
мед Патахов познакомил меня 
с народными поэтами Абасил 

Магомедом, Магомедом Ах-
медовым и другими деятелями 
нашей многогранной и разно-
плановой культуры.

Благодарен Всевышнему 
за добрых людей, с которыми 
участвую в общих проектах 
литературного, публицистиче-
ского, общественного направ-
ления.

Руководитель секции авар-
ской литературы Союза писа-
телей Дагестана, лауреат Го-
сударственной премии имени 
Расула Гамзатова Магомед Па-
тахов каждую пятницу, после 
джумы-намаза, в 14:00, собира-
ет пишущих, читающих, слу-
шающих людей в Литератур-
ном музее Расула Гамзатова на 
очередную встречу в режиме 
«Свободного годекана».

Философия творчества 
Магомеда Патахова

  (Байбихьи - тIоцебесеб гьум.)

Баянаб букIахъе, Влади-
мир Васильевас лъикIаблъун 
рикIкIараб «Нусго школа» 
программаялда рекъон, араб 
соналъ капиталияб ремот гьа-
буна Игьали гьоркьохъеб ва 
МелъелтIа аслияб школазе. Ре-
спубликаялъулаб цогидаб про-
граммаялда рекъон, МелъелтIа, 
ЧIиркъатIа, Гьарадирихъ шко-
лазе щвана цIиял микроавто-
бусал.

2019 соналъ республика-
ялъулаб «150 школа» програм-
маялде гъорлъе ккана Килалъ, 
Гьарадирихъ, Аргъвани ва 
ЛъаратIа гьоркьохъел шко-
лал. Рехсарал лъайкьеялъул 
учреждениязда гьабулеб буго 
капиталияб ремонт, лъималазе 
рес щвела гьанжесел шартIал 
гIуцIарал школазда лъай боси-
зе.

«Гьанжезаманалъул шко-
ла» федералияб программа-
ялда рекъон, МелъелтIа ва 
ЧIиркъатIа гьоркьохъел шко-
лазда кIиго аудитория гьанже-
себ техникаялдалъун хьезабун 
буго. Гьединаб хIалалъ, нилъ-
еда бажарана «ЦебетIеялъул 
точка» программаялда гIахьал-
лъунги. Бакълъулазул райо-
налъул школазда руго меди-
цинаялъул кабинетал. ЦIияб 
Аргъваниб балеб буго шко-
лалъе мина.

Районалъул нухмалъулел 
зама-заманалда щола лъи-
малазул ахакье, школазде. 
Лъайкьей цебетIезабиялда ца-
дахъго, кIудияб кIвар кьола 
лъималазе тарбия кьей лъикI 

гIуцIиялдеги.
ГIолеб гIел экстремиз-

малъул идеологиялдаса цIу-
низелъун, лъайкьеялъул 
учреждениязда тIоритIула рай-
оналъул администрациялъул 
хIалтIухъабазулгун, Россиялъ-
ул МВДялъул Гумбеталда бу-
геб отделалъул балугълъиялде 
рахинчIезда гьоркьоб хIалтIи 
гьабулел инспекторазулгун, 
рухIиял церехъабазулгун ва 
цогидал жамгIиял церехъаба-
зулгун дандчIваял.

Районалъул киналго мугIа-
лимзабазда, цIалдохъабазда, 
умумузда баркула тIаде щолеб 
бугеб 2019-2020 цIалул сон. 
ЦIияб цIалул сон бергьен-
лъабазул цIураблъун лъугьа-
ги», - ян абуна ХIажимурад 
МухIамадовас. 

2019-2020 цIалул сонал-
да лъайкьеялъул качество 
борхизабиялъул хIакъалъулъ 
докладгун кIалъазе вахъ-
ана лъайкьеялъул, физи-
ческияб культураялъул ва 
спорталъул отделалъул нух-
малъулев Рамазан МухIамадов. 
Доклад букIана гъваридаб 
магIнаялъул, киналго рахъал 
гъорлъе рачараб. Баян гьабуна 
федералиял ва республикаялъ-
улал, программаби гIумруялде 
рахъинариялъул. Районалда 
тIуразарулел руго «Росдал 
учитель», «ЦебетIеялъул точ-
ка», «Гьанже заманалъул шко-
ла», «150 школа» ва цогидалги 
программаби, - ян абуна гьес. 
Рехсана цIияб цIалул соналде 
гьабун бугеб хIадурлъиялъул, 
араб цIалул соналда феде-
ралиял, республикаялъулал 

ва районалъулал олимпиа-
дазда конкурсазда бергьарал 
цIалдохъабазул цIарал. 

Районалъул лъайкьеялъул, 
физическияб культураялъ-
ул ва спорталъул отделалъул 
аслияв махщалилав Сурхай 
Сурхаевас содокладалда рех-
сана араб цIалул соналда ЕГЭ 
ялде, ОГЭялде гьабун букIараб 
хIадурлъиялъул ва ккарал 
хIасилазул.

ХIалтIулъ ругел гIолел 
гIоларел рахъазул лъайкьеялъ-
ул, физическияб культураялъ-
ул ва спорталъул отделалъул 
нухмалъулесул заместитель 
НурухIма МухIамадовас би-
цун хадур, докладалда тIасан 
кIалъазе рахъана тIадеги 
лъайкьеялъул отделалъул 
нухмалъулесул заместитель 
ГIали ГIумархIажиев, Игьали 
гьоркьохъеб школалъул нух-
малъулев СагIид МухIамадов, 
МелъелтIа гьоркьохъеб шко-
лалъул нухмалъулей Эльми-
ра МухIамадова, Аргъвани 
гьоркьохъеб школалъул нух-
малъулев МухIамад ГIалиев, 
МелъелтIа аслияб школалъ-
ул нухмалъулей Зульфия 
ХIажимурадова, Килалъ рос-
дал поселениялъул бетIер 
АхIмад Каримов. Гьединго 
данделъиялда кIалъазе вахъа-
на районалъул имам МухIамад 
МухIамадов ва цогидалги.

Гьоркьоб лъураб суалал-
да хурхун къабул гьабуна 
хIукмуги.

ГIайшат Исламбиева

Бакълъулазул районалъул 
администрациялъул колле-
гиялъул данделъиялда гьор-
кьоб лъуна лъайкьеялъул 
учреждениял цIияб цIалул 
соналде хIадурлъиялъул 
хIакъалъулъ суал.

Данделъи рагьана ва бача-
на муниципалитеталъул бетIер 
ХIажимурад МухIамадовас.

Данделъиялда гIахьаллъана 
лъайкьеялъул учреждениязул 
нухмалъулел, росабазул ад-
министрациязул бутIрул, рай-
оналъул администрациялъул 
аппаралъул хIалтIухъаби ва 
цогидалги. Данделъиялъул ас-
лияб суалалда тIасан доклад 
гьабуна лъайкьеялъул, физиче-
скияб культураялъул ва спор-
талъул отделалъул нухмалъу-
лев Рамазан МухIамадовас.

«Лъайкьеялъул отделалъ ва 
лъайкьеялъул гIуцIабаз цIияб 
цIалул соналде хIадурлъи гьа-
биялъе ва гIуцIа-къайгун 2019 
– 2020 цIалул соналда байби-
хьи мурадалда гьаризе ругел 
хIалтIабиги рихьизарун план 
бахъун букIана. Лъайкьеялъ-
ул отделалъул хIалтIухъабаз, 
27 июлалдаса 12 августалде 
щвезегIан, цIияб цIалул со-
налде школал къабул гьари 
гIуцIана. Лъайкьеялъул кинал-
го гIуцIабазул руго лицензиял. 

Киналго школазда гьабуна 

косметическияб ремонт, байби-
хьул классазул цIалдохъабазе 
хинаб квен кьеялъе чIезарун 
руго шартIал. ГIезегIанго 
лъикIлъана школазул библи-
отекаби цIалул тIахьаздалъун 
хьезари, хIалтIи гьабулеб буго 
электроннияб библиотечнияб 
система гIуцIиялъе, школазул 
мебель цIигьабиялъе. Школал 
цIияб цIалул соналде хIадур 
гьаруна тIалабалги хIисабалде 
росун, цIа ккеялдаса, терро-
ризмалдаса, санитариял нор-
маби ва цогидалги тIалабал 
цIуниялъул суалазде кIварги 
кьун», - ян абуна Рамазан 
МухIамадовас.

Данделъиялда гьединго 
кIалъазе рахъана Аргъвани 
гьоркьохъеб школалъул нух-
малъулев МухIамад ГIалиев, 

Гьарадирихъ гьоркьохъеб шко-
лалъул нухмалъулев ХIассан 
ГIалихIажиев, ЛъаратIа гьор-
кьохъеб школалъул нухмалъ-
улев Гъайирбег ХIусейнов ва 
цогидалги.

Районалъул бетIер 
ХIажимурад МухIамадовас 
гьоркьоб лъураб суалалда 
хурхун дандрекъон кколел 
тIадкъаял кьуна. «Нилъер 
гIумруялъулъ кIвар бугеб бакI 
ккола лъайкьеялъ. Лъимала-
зе лъайщвеялъе санагIатал 
шартIал чIезари, лъайкьеялъул 
даража борхизаби ккола аслияб 
масъала ва гьеб тIубазабиялъе 
гIоло къеркьезеги кко-
ла», - ян абуна ХIажимурад 
МухIамадовас.

«Гумбет» РИО

«150 школа» проекталда -  
ункъо мактаб

Школал цIияб цIалул соналде хIадурлъиялъул суал гьоркьоб лъуна

28 августа 2012 года, 7 лет 
назад, на пути Аллаха ушел 
в вечность, став мучеником 
веры, один из духовных ли-
деров Дагестана, Кавказа и 
всей России, досточтимый 
шейх Саид Афанди из Чир-
кея.

Всю свою жизнь устаз по-
святил служению Всевышне-
му, наставлял людей на пусть 
истины, уберег Дагестан от 
братоубийственных конфлик-
тов, своей позицией и миро-
творческой деятельностью 
обеспечил в республике обще-
ственно-политическую ста-
бильность и мир.

В лихие 90-е годы XX сто-
летия и в сложные годы воз-
рождения страны в начале 
XXI века досточтимый шейх 
Саид Афанди призвал своих 
многочисленных последова-
телей только к добру, миру, 
истинному исламу. Благодаря 
такой мудрой позиции устаза, 
удалось избежать затяжных 
смут и сохранить целостность 
республики и страны. В 1999 
году, когда на территорию 
Дагестана вторглись между-

народные террористы, Саид 
Афанди выступил с пропове-
дью, осуждающей террор, при-
звал народ встать на защиту 
веры и Родины. Благодаря бла-
годати, баракату достопочтен-
ного шейха Саида Афанди и 
других истинных устазов, мы 
смогли сберечь республику и 
чистоту нашей религии.

Да не лишит нас Аллагь 
бараката досточтимого шейха 
Саида Афанди. Амин.

 
Глава Гумбетовского 

района 
Хаджимурад Магомедов

День памяти известного 
религиозного деятеля,

 досточтимого шейха Саида 
Афанди из Чиркея

Школаз цIунула росаби

Бакълъулазул   гIуМру

кьаБулеБ Буго цIуМур

Бакълъулазул росаБИ

Бакълъулазул райо-
налъул администрациялда 
тIобитIана газ бачиналъул 
ва цогидалги кIвар бугел су-
алал гьоркьоб лъураб дан-
делъи. Гьенир гIахьаллъана 
федералиял, республика-
ялъулал ва муниципалиял 
идарабазул хIалтIухъаби, 
бакIалъулаб самоуправлени-
ялъул вакилзаби, учреждени-
язул, гIуцIабазул нухмалъу-
лел, социалияб хъулухъалъул 
хIалтIухъаби ва цогидалги.

Данделъи рагьана ва бача-
на районалъул администраци-
ялъул бетIерасул заместитель 
МухIамад Хъарагишиевас.

Россиялъул пенсиязул фон-
далъул Гумбеталда бугеб отде-
лалъул нухмалъулев ТIалхIат 
Жамалудиновас бицана пенси-
язул реформабазул, пенсиял, 
пособиял кьеялда хурхарал за-
коназда хиса-басиязул.

Дагъистанстаталъул Бакъ-
лъулазул районалда вугев 
бетIерав специалист-эксперт 
МухIамад Лабазановас ракIаде 
щвезабуна учреждениязул 
хIаракатчилъиялъул, гьелдаго 
цадахъ росдал магIишаталъул 
предприятиязулги баянал, от-
четал гIужда кьезе кколеблъи. 
Гьединго мухIкан гьарулел 
руго, 2020 соналъ тIобитIизе 
бугеб ТIолгороссиялъул хал-
къазул хъвай-хъвагIай гьа-
биялде хIадурлъиялда бан, 
къватIазе цIарал, минабазе но-
мерал кьеялъул хIалтIаби.

Районалъул централияб 
больницаялъул бетIерав тох-
турасул ишал тIуразарулев 
МухIамадхIабиб Абакаро-
вас баян гьабуна сахлъи 
цIуниялъул бутIаялда бугеб 
хIал, медикаментазул цIияб 
партия кватIичIого бачIине 
букIин. Ветеринарияб управ-
лениялъул нухмалъулев ГIали 
ГIалиевас абуна лаборато-
риялъул анализал гьаризе 
гIиядаса би бахъанин.

Северияб Кавказалъул «Ма-
шук» форумалда гIахьаллъи 
гьабулеб буго Бакълъулазул 
районалдаса анцIгоялдаса 
цIикIкIун гIолилас. Муни-
ципалитеталда район тун 
къватIирехун ругел ракьцоязда 
гьоркьоб гьабулеб буго ВатIан 
бокьиялъул рухIиябгун лъикIаб 
гIамал-хасияталъул тарбия кье-
ялъул хIалтIи, гIуцIулел руго 
шартIал спорт цебетIезабиялъе, 
хIухьбахъиялъе. ГIолилазул 

политика гIумруялде бахъина-
биялъул бугеб хIалалъул бица-
на районалъул бетIерасул ку-
мекчи МухIамад Зубайировас.

ЦIияб цIалул соналде лъай-
кьеялъул учрежденияз гьабураб 
хIадурлъиялъул, «150 школа», 
«ЦебетIеялъул точка», «Росдал 
мугIалим» ва цогидалги проек-
тал тIураялъул, гьединго меди-
цинаялъул кабинетал школазда 
рагьун рукIиналъул баян кьуна 
лъайкьеялъул, физическияб 
культураялъул ва спорталъ-
ул отделалъул нухмалъулев 
Рамазан МухIамадовас. Гьес 
абуна республикаялъул нух-
малъиялъ, районалъул бетIер 
ХIажимурад МухIамадовас 
кIудияб кIвар кьолеб бугин 
лъайкьей цебетIезабиялде 
ва тIадехунисел идарабазул 
тIадкъаял тIуразаризе кколин.

ДРялъул МФЦялъул Гумбе-
талъул филиалалъул нухмалъу-
лесул ишал тIуразарулей Асият 
ГIабдурахIмановалъ рехсана 
араб анкьалъ 164 чиясе пача-
лихъияб ва муниципалияб хъу-
лухъ гьабураблъи.

«ЧIиркъатIа бугеб гьал-
бадерил рокъоре, районалъул 
тарихиял ва тIабигIиял па-
мятниказде гIемер туристал 
рачIунел руго Россиялъул ре-
гионаздаса гурелги, къватIисел 
пачалихъаздасаги. Театралъул 
соналда хурхун, Бакълъулазул 
районалда хIадурлъи гьабу-
леб буго Дагъистан Республи-
каялъул мустахIикъав артист 
Муса ГIабасов ракIалде щве-
ялъул вечер тIобитIиялде», - ян 
абуна муниципалитеталъул 
культураялъул ва туризмалъ-
ул отделалъул нухмалъуле-
сул заместитель МухIамад 
ГIумардибировас.

«Сельсовет “Мехель-
тинский”» росдал поселе-
ниялъул бетIер МухIамад 

ГIабдунасировас бицана газ 
биччалелде росдал жанисел га-
залъул мухъал хIадур гьариялъ-
ул бугеб хIалалъул, газалъул 
рогIразда лажбар бахунеб, або-
нентазулгун хIалтIи гьабулеб 
букIиналъул. ГIабдунасировас 
гьединго баян кьуна 1999 со-
налъ Дагъистаналде рачIарал 
халкъазда гьоркьосел хъачагъ-
ал щущахъ риххизаруралдаса 
20 сон тIубаялъул хIурматалда 
МухIамадкамил СагIидовасул 
цIар кьураб мини-футболалъул 
турнир тIобитIанин.

Бакълъулазул районалъул 
нухмалъулезул рахъалдасан 
баркала кьуна, Сивухъ рос-
дал къо тIобитIи тIадегIанаб 
даражаялда гIуцIаралъухъ, 
лъайкьеялъул, физическияб 
культураялъул ва спорталъ-
ул отделалъул нухмалъуле-
сул заместитель НурухIма 
МухIамадовасе ва районалъул 
бетIерасул кумекчи МухIамад 
Зубайировасе. НурухIма 
МухIамадовас баян гьабуна ме-
дицинаялъул хIалтIухъабазда 
гьоркьоб спортивияб тадбир 
тIобитIараблъиги.

Муниципалитеталъул юри-
дическияб отделалъул нух-
малъулев Хайрудин Халидовас 
бицана ДРялъул юстициялъул 
министерствоялъулгун, цоги-
далги ведомствабазулгун ца-
дахъ рекъон хIалтIи гIуцIулеб 
букIиналъул.

Районалъул администра-
циялъул бетIерасул замести-
тель МухIамад Хъарагишие-
вас данделъиялъул хIасилал 
гьаруна, кьуна тIадкъаял, ки-
налго ахIана жеги жигаралда 
хIалтIизе, гIадамазе хъулухъ 
жиндир заманалда ва качество-
ялда гьабизе.

Информациялъул
 «Гумбет» гIуцIи

Газ бачиналъул ва цогидалги кIвар бугел суалазул халгьабуна 
районалъул администрациялъул данделъиялда Басрияб Сивухъ росулъ 

тIобитIана росдал къо, гьелда 
хурхун маданиял, спортиви-
ял, туристлъиялъулал, хал-
къиял тадбирал гIуцIа-къан 
ана. Байрам тIобитIулаго 
спорталъул миллиял тай-
пабазул къецалги рукIана 
- кварцIай, хъатбай, гамачI 
реххи, чIорбутIалъ речIчIи 
ва цогидалги.

Бакълъулазул районалъул 
бетIер, олимпиялъул чемпион 
ХIажимурад МухIамадовас 
сахъадерида ва гьалбадерида 
баркана байрам.

«Росдал къо – гьеб буго 

пайдаяб байрам. Росдал къо 
тIобитIиялъ халкъ гъун-
кизабула, росабазул рахъ-
кквеялъул, нилъер росаби 
церетIезариялъул  суалал 
тIуразе квербакъула. Сахъ-
ал чанго нусго соналъ яшав 
гьабун магIарухъ рукIана, 
КIудияб ВатIанияб рагъул со-
назда Чачаналъе гочинаруна. 
ДандчIварал захIмалъабазухъ 
балагьичIого, сахъал лъикIаб 
яшавалъе гIоло къеркьана. 
МустахIикъаб бутIа лъуна 
гитлерилаб фашизм щущахъ 
биххизабиялъулъ, ВатIаналъе 
гIоло рухI кьуна гIемерал рагъ-
ухъабаз.

Сахъадерил вакилзаби 
руго дунялалъул гIемерал па-
чалихъазда, гьезда кIочонаро 
жидерго тарихияб ВатIан, 
хурхен-бухьен ккола Бакълъу-
лазул районалъулгун, щола 
магIарухъе басрияб росулъе.

Бакълъулазул районалъул 
нухмалъулез бажарарабщинаб 
гьабулеб буго муниципалите-
талъул росаби кинабго рахъалъ 
церетIезариялъе. Дагъистан ре-
спубликаялъул нухмалъулезул 
рахъкквеялдалъун гIумруялде 
рахъинарулел руго магIарухъ 
яшав лъикIлъизабиялде, граж-
даназе жиндир заманалда 
хъулухъ гьабиялде ралагьа-
рал программаби ва проек-
тал», - ян абуна ХIажимурад 

МухIамадовас.
Росдал къоялъул байра-

малда кIалъазе рахъана ре-
спубликаялъул МугIрузул 
территориалияб округалда 
Муфтияталъул ихтияр кодо-
сев вакил ХIабиб МухIамадов, 
«Гумбет район» муниципа-
лияб районалъул бетIерасул 
заместитель МухIамад Хъа-
рагишиев, МахIачхъалаялъул 
централияб мажгиталъул има-
масул заместитель МухIамад 
Къурбандибиров, районалъул 
бетIерасул кумекчи МухIамад 
Зубайиров, Бакълъулазул рай-
оналъул имамзабазул Сове-

талъул председатель МухIамад 
МухIамадов, Хасавюрт райо-
налъул имам Ражаб Ханмирза-
ев, Сивухъ росдал бетIер ГIали 
ГIалиев, ДРялъул мустахIикъав 
артист ХирамухIамад Хираму-
хIамадов, Сивухъ росдал имам 
Рамазан МухIамадов, «Си-
вухъ» агрофирмаялъул нух-
малъулев Шахбан Гъазиев, 
Сивухъ росдал жамагIаталъул 
вакил АхIмад Ибрагьимов, 
«Сивухъ росдал гIолилал» 
ДРООялъул куратор СагIид 
ГIалиев ва цогидалги.

КIалъазе рахъараз абуна 
улка росуялъ хьихьулин, ро-
саби цIунизе ва церетIезаризе, 
батIи-батIиял программаби ро-
сабалъ гIумруялде рахъинари-
зе кколин.

Росдал къоялда гIахьаллъа-
разе лъикIаб асар гьабу-
раб церерахъин букIана 
палугьабазул «Пехлеван» 
къокъаялъул. Къокъаялъул 
нухмалъулев, Дагъистаналъ-
ул маданияталъул машгьу-
рав хIаракатчи АсхIабгIали 
ХIасановас Бакълъулазе бар-
кала кьуна лъикIаб гьоболлъи-
ялъухъ.

Спортивиял къецазда бер-
гьаразе кьуна кубокал, грамо-
таби ва цогидалги сайгъатал.

Информациялъул 
«Гумбет» гIуцIи

Бакълъулазул районалъул Басрияб Сивухъ 
росдал къо тIобитIана

29 августалда Бакълъу-
лазул районалъул бетIер 
ХIажимурад МухIамадовас 
гIахьаллъи гьабуна «Росдал 
мугIалим» абураб социалияб 
программа гIумруялде бахъ-
инабиялъул суал гьоркьоб 
лъураб республикаялъулаб 
данделъиялда. Гьеб тадбир 
тIобитIана Дагъистаналъул 
лъайкьей цебетIезабиялъул 
институталда (ДИРО). Гье-
нир гIахьаллъана районазул 
бутIрул ва лъайкьеялъул ида-

рабазул хIалтIухъаби.

Данделъи рагьана ва ба-
чана ДРялъул ХIукуматалъул 
председателасул заместитель 
– Дагъистан Республикаялъул 
лъайкьеялъул ва гIелмуялъул 
министр Уммупазиль ГIума-
ровалъ. Данделъиялда гьедин-
го гIахьаллъана ДИРОялъул 
нухмалъулев, социологиял 
гIелмабазул доктор ХIамзат 
Жамалудиновги.    Бакълъула-
зул районалъул бетIер ХIажи-

мурад МухIамадовас баян гьа-
буна 2019-2020 цIалул соналъ 
«Росдал мугIалим» програм-
маялда рекъон тIаса вищарав 
кIиго махщалилав хIалтIизе 
вугин районалдаян.

«ЦIияб Аргъвани гьор-
кьохъеб школалда гIолел 
рукIинчIо цо-цо гIелмаби 
малъизе мугIалимзаби. «Рос-
дал мугIалим» программа-
ялда рекъон гьеб школалде 
рачIине руго историялъул ва 
обществознаниялъул мугIалим 

Керим Ордашов ва байби-
хьул классазда дарсал кьолей 
Аминат ГIумарова. Проектал-
да гIахьаллъулезе чIезабизе 
буго жанир чIезе рукъзал, 
рукIа-рахъиналъе ва хIалтIуе 
санагIатал шартIал. Гьел мах-
щалилазе методикияб кумек 
гьабизе буго ДРялъул лъай-
кьеялъул ва гIелмуялъул ми-
нистерствоялъ», - ян абуна 
ХIажимурад МухIамадовас.

«Данделъиялда гIахьал-
лъана «Росдал мугIалим» 

проекталда рекъон вачIарав, 
росабазул школазда лъайкье-
зе къотIи хъварав лъебергоял-
даса цIикIкIун чи. Росабазул 
школазда лъайкьеялъул дара-
жа борхизабизе кумек гьабизе 
буго гьеб проекталъ», - ян абу-
на Бакълъулазул районалъул 
лъайкьеялъул, физическияб 
культураялъул ва спорталъул 
отделалъул нухмалъулев Рама-
зан МухIамадовас.

«Гумбет» РИО

«Росдал мугIалим» проект гьоркьоб лъураб республикаялъулаб данделъиялда гIахьаллъана ХIажимурад МухIамадов

Газил рогIразда лажбар бахунеб буго
Мажлис, хъатбай, палугьаби...

ЦIияб Аргъваниве - кIиго мугIалим

Заказ №____

                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи      № 38       2  сентябрь     2019  с.

Хъачагъал щущахъ риххи-
заруралдаса 20 сон тIубаялъе 
сайгъат гьабураб, МухIа-
мадкамил СагIидов ракIалде 
щвеялъул мини-футболалъул 
турнир тIобитIана МахIач-
хъалаялда. Къецал ана батIи-
батIиял районазда ва шагьа-
разда гIумру тIами гьабулел 
ругел Бакълъулазул райо-
налъул МелъелтIаса спор-
тсменазда гьоркьор.

Спортивиял тадбиразда 
гIахьаллъана 1999 соналъул 
августалда республикаялъул 
ополченцаздасан жидеего бо-
кьун гIуцIараб отрядалъул – 
интернационалияб бригадаялъ-
ул командирасул заместитель 
МухIамад Ильясов, интерна-
ционалияб бригадаялъул шта-
балъул нухмалъулев УхIума 
ГIабдулкъадиров, Бакълъула-
зул районалъул депутатазул 
Собраниялъул председатель 
МухтарахIмад АхIмадов, Рос-
сиялъул МВДялъул Гумбеталда 
бугеб отделалъул нухмалъулев 
Шамил Мажидов, «Сельсовет 
“Мехельтинский”» росдал по-
селениялъул бетIер МухIамад 
ГIабдунасиров, Ингишо росдал 
бетIер Камалудин Бибулатов, 
ЧIикь росдал бетIер МухIамад 
МухIамадов,  Афгъанистанал-
да рагъул ветераназул ва ин-
валидазул ТIолгороссиялъул 
жамгIияб гIуцIиялъул Гум-
беталъул бакIалъулаб от-
делениялъул председатель 
МухIамадрасул Сулайманов ва 
цогидалги.

Сахрат МухIамадовасул 
цIаралда бугеб МелъелтIа 
аслияб школалъул тари-
халъул мугIалим Рамазан 
ГIабдурахIмановас бицана 

1999 соналъул августалъул 
лъугьа-бахъиназул, жин-
дир хIурматалда турниралъе 
цIар кьурав МухIамадкамил 
СагIидовасул хIакъалъулъ. 
Турнир рагьана ва бер-
гьаразе шапакъатал кьуна 
МухIамадкамил СагIидовасул 
гIагарав чи ва махщелцояв 
ГIабдула МухIамадовас. 

Къецазда гIахьаллъана 13 
команда. Турниралда тIоце-
бесеб бакI «Ликана» команда-
ялъ, кIиабилеб – «Кизилюрт», 
лъабабилеб – «Горцы» коман-
далъ ккуна. 16 сон тIубачIел 
лъималазда гьоркьор къецазда 
тIоцебесеб бакIалъе «Новоме-
хельта – 1», кIиабилеб бакIалъе 
«Новомехельта – 2», лъабаби-
леб бакIалъе «Мехельта – 1» ко-
манда мустахIикълъана.

Гьениб турниралъул гIуцIа-
рухъан,  МелъелтIа росдал по-
селениялъул бетIер МухIамад 
ГIабдунасировас абуна турнир 

щибаб соналъ тIобитIизе буги-
лан.

ТIоцебесеб бакI ккураб ко-
мандаялъе ва призеразе кьуна 
медалал, грамотаби, гьединго 
гIарцулал сайгъатал. ГIарцулал 
сайгъатал щвана бищун лъикI 5 
номинациялда хIарал спорсме-
назеги.

МелъелтIа росдал посе-
лениялъул бетIер МухIамад 
ГIабдунасировасе гIолилаз 
кIудияб баркала кьолеб буго 
турнир тIобитIаралъухъ, квен 
чIезабуралъухъ, тIокIлъи би-
хьизабурал командабазе, 
хIаялда гIахьаллъаразе, МухIа-
мадкамил  СагIидов гъорлъе 
кколеб букIараб комендант-
скияб ротаялъул рагъухъабазе 
кьезе гIарац биччаралъухъ. Гье-
динго баркала загьир гьабуна 
турнир тIобитIулаго кумек гьа-
бурал киназего.

МахIачхъалаялда МухIамадкамил СагIидов ракIалде 
щвеялъул мини-футболалъул турнир

Бакълъулазул райо-
налъул Гъоркь Инхо ро-
сулъа предприниматель 
МахIмуд ИбнумахIсудовас 
«МахIачхъа ла-Болъихъ» 
шагьранухлул рагIалда бугеб 
тукада рагьун буго музей. Ту-
каде щварал сапарчагIазул 
рес буго музеялда ругел, це-
регосел тIагIалабазул хал-
гьабизе, магIарулазул цебе 
букIараб яшавалъул, Дагъ-
истаналъул тарихалъул хIа-
къалъулъ баянал лъазе.

МахIмуд ИбнумахIсудова-
сул рагIабазда рекъон, гьес 
магIарулазул рукIа-рахъина-
лъул тIагIалаби, хIалтIул ала-
тал, цогидалги экспонатал 
тIубараб гIумруялъго ракIарун 
руго.

«Музеялда руго гIажаибал 
экспонатал. Гьезда гьоркьор 
руго хасго къимат бугел хун-
жрул ва магIарулаз пайда 
босулеб букIараб цогидабги 
кьвагьулареб ярагъ. ХIалбихьи 
бугев устарас гьабураб чар-
мил ханжар  магIаруласул  

чIухIилъун букIана цебе. Гье-
динго музеялда гIемер руго 
хIалтIул алатал. Умумуз гьел 
хIалтIизарулаан тIиял гьарун 
ахал гIезарулаго, хурзабахъ. 
СапарчагIи гIажаиблъизарула 
гьединал экспонатаз. Улкаялъ-
ул цогидал регионаздаса тури-
стазги абула музеялда ругел 
тIагIалабаз жидее кIочонареб 
асар гьабулин», - ян бицана 
МахIмуд ИбнумасхIудовас.

СапарчагIазе МахIмудица 
чIобого чай кьола, гIуцIула 

гурхIел-рахIмуялъулал акциял 
ва кампаниял.

Бакълъулазул районалъул 
бетIер ХIажимурад МухIа-
мадовасул хIаракаталда-
лъун районалда хIалтIулел 
руго гьалбадерил рукъзал, 
рагьун руго туристлъиялъ-
улал маршрутал. Районалда 
руго гIажаибал тарихиял ва 
тIабигIиял памятникал. Сонал-
даса соналде цIикIкIунеб буго 
районалде рачIунел туриста-
зул къадар.

кьурулъ кьаБурал МагIал -  МагIарулал чIахъагИ

Бакълъулазул районалъул роса-
балъ кIодо гьабуна Пачалихъияб 
байрахъалъул къо.

Гьеб къоялда хурхун гургинаб 
стол, гара-чIвариял, спортивиял тад-
бирал тIоритIана, выставкаби, букIнал 
гIуцIана. Инхоса ГIалихIажиясул 
цIаралда бугеб централияб библиоте-
каялда тIобитIана «Пачалихъияб бай-
рахъ – нилъер чIухIи» абураб цIаралда 
гъоркь гургинаб стол. Россиялъул хал-
къазул гIадатияб маданияталъул Гум-
беталъул централъул хIалтIухъабаз 
рахъккуна «Дун россиялъулав – дун 
дагъистанияв» абураб республикаялъу-
лаб акциялъул ва гIадамазе кьуна лъаб-
го мухъ бугел лентаби.

ЧIахIияб гIелалъул гIадамал 

ракIарун, школлъимал къабул гьа-
рун, пачалихъияб байрахъалъул 
хIакъалъулъ гара-чIвариял гьаруна ма-
даниялгун хIухьбахъиялъул центразе 
нухмалъулел – ИчичIалиб МухIамад 
Ханахъаевас, ЦIиликь ГIабдухаликъ 
ГIубайдовас, хъутаналда бугеб Пер-
вомайское росулъ Чакар Гъазилае-
валъ, Щабдухъ Раисат Абакаровалъ, 
МелъелтIа росдал библиотекаялъул 
нухмалъулей Аминат Халидовалъ ва 
цогидазги. «Нилъер умумузул байрахъ 
– Россиялъул байрахъалъе рецц гьаби-
зин» абураб ахIиялда гъоркь ЛъаратIа 
маданияб централъул нухмалъулей 
Бика ГъазихIмаевалъ лъималазда гьор-
кьор спортивиял тадбирал тIоритIана.

Россиялъул Пачалихъияб байрахъалъул къо кIодо гьабуна

В связи с созданием Министер-
ством обороны Российской Федера-
ции проекта «Дорога памяти», в це-
лях сохранения священной памяти о 
ветеранах ВОВ, мы собираем допол-
нительные сведения об участниках 
ВОВ, работниках оборонных пред-
приятий и про жителей блокадного 
Ленинграда.

Если кто-либо распологает какими-

нибудь дополнительными сведениями 
о своих родственниках, если таковые 
имеются, пусть обращаются в военный 
комиссариат Казбековского и Гумбе-
товского районов Республики Дагестан, 
с.Дылым.

Арсен Магомедов,
военный комиссар Казбековского 

и Гумбетовского районов

оБъявлеНИе

Накануне в Пятигорске состоя-
лась церемония закрытия X Северо-
Кавказского молодежного форума 
«Машук-2019».

Молодежь Гумбетовского района 
приняла активное участие в форуме и 
представила свои проекты. В форуме 
приняли участие 3 тыс. человек. Од-
ной из основных задач форума явля-
ется формирование межрегиональных 

молодежных проектных команд, при-
влечение работодателей с целью рабо-
ты с участниками для решения произ-
водственных задач для дальнейшего 
трудоустройства или приглашения на 
практику. В рамках форума участники 
получают представление о культуре, 
традициях и обычаях народов и народ-
ностей Северного Кавказа.

Молодежь Гумбетовского района приняла участие в 
X Северо-Кавказском молодежном форуме

 «Машук-2019»

Хъачагъал рачахъаралдаса 20 сон тIубаялде 
мелъелдерица турнир тIобитIана Гъоркь Инхоб тукада - музей 

аралда таМаНча речIчIаНИ

МахIмуд  ИбнумахIсудовасул 
тукен: заманаялъул гьоко

БИце,  эБел  - ватIаН

Улкаялъул байрахъ - миллаталъул 
гIаламат


